
1.ՆԱԽԱԲԱՆ 

Հասարակական կյանքի անբաժանելի մաս հանդիսացող կրթությունը բոլոր 

դարաշրջաններում ուղղված է եղել հասարակության պահանջների բավարարմանը: 

Կրթության նպատակը մանկավարժության մեջ միշտ եղել է անփոփոխ' աճող սերունդը 

նախապատրաստել կյանքին, ձևավորել տվյալ ժամանակաշրջանի համար 

հասարակության լիարժեք, ակտիվ անդամներ, իսկ կրթության խնդիրներն անընդհատ 

փոփոխվել են' պայմանավորված նոր հասարակական պահանջների ձևավորմամբ, տվյալ 

հասարակության տնտեսական, գիտական, մշակութային զարգացմամբ: 

Արդի մանկավարժական որոնումները նպատակ ունեն ուսուցման գործընթացը դարձնել 

այնպիսին, որ սովորողները դառնան այդ գործընթացի ակտիվ մասնակիցները, որ նրանց 

պասսիվ ունկնդրողի դերը փոփոխվի ակտիվ մասնակցի դերով: Դրա շնորհիվ 

աշակերտները դառնում են առավել անկաշկանդ ու ինքնուրույն, նրանց մոտ ձևավորվում 

են ուսման դրական դրդապատճառներ, ճանաչողական հետաքրքրություններ ու 

կարողություններ: 

Սովորողների ճանաչողական կարողությունների ձևավորումն ու զարգացումը 

ժամանակակից մանկավարժության կողմից դիտարկվում է որպես արդի հասարակական 

պահանջ և կրթության կարևոր խնդիր: ճանաչողությունը մարդկային մտածողության մեջ 

իրականության արտացոլման ու վերարտադրման գործընթաց է, որն ապահովում է 

ճշմարտության իմացում, գիտելիքների ձեռք բերում, յուրացում, ցանկացած կատարած 

աշխատանքում ստեղծագործական մոտեցում: 

Վերը նշված կարևորագույն խնդիրների լուծման նպատակով ժամանակակից 

մանկավարժության մեջ կիրառվում են բազմաթիվ մանկավարժական տեխնոլոգիաներ: 

Ուսուցման գործընթացի կատարելագործմանը, սովորողների ակտիվացմանը, 

ճանաչողական կարողությունների ձևավորմանն ու զարգացմանը մեծապես նպաստում է 

մանկավարժական տեխնոլոգիաների շարքում իր ուրույն տեղն ունեցող քննադատական 

մտածողության տեխնոլոգիան: 

Քննադատական մտածողությունն իրենից ներկայացնում է տեղեկատվությունը 

վերաիմաստավորելու և ձևավորելու բարդ գործընթաց, որը կատարվում է գաղափարներն 

ու միջոցները ստեղծագործաբար համադրելու միջոցով: Դրա կիրառումը հնարավոր է 

բոլոր տարիքներում: Երբեմն կարծիք է հնչում, որ միայն ավագ դպրոցի աշակերտները 

կարող են ներգրավվել այդ գործընթացում: Սա բավականին սխալ պատկերացում է: 

Կրտսեր և միջին դպրոցի երեխաները ևս պատրաստակամորեն են մասնակցում բարդ 

խնդիրների լուծում պահանջող առաջադրանքների կատարմանը և ընդունակ են դրսևորել 

որոշումներ կայացնելու կարողության բարդ մակարդակ: Չէ՞ որ գիտելիքն արժեքավոր է, 

երբ այն կիրառելի է և ընկալված է հիմնավորապես: Ապագան պատկանում է նրանց, ովքեր 

կկարողանան տեղեկատվությունը քննադատաբար վերլուծել և կերտել սեփական 

ճշմարտությունը: 

Քննադատական մտածողությունը ինքնուրույն մտածողություն է: Քննադատորեն մտածող 

մարդն առանց քննարկելու, բանավիճելու այնքան էլ հաճախ չի կիսում մեկ ուրիշի 

տեսակետը: Նա կարողանում է մտածել և ինքնուրույն, ազատ ու անկաշկանդ 

արտահայտել իր կարծիքները: 

Քննադատական մտածողությունը ուսուցման համակարգում նոր մոտեցում է, որը վերջին 

տարիներին լայն տարածում է գտել: Այս մոտեցումը միաժամանակ հին պատմական 

արմատներ ունի: Հայտնի են Սոկրատեսի առաջարկած հարցադրումների մեթոդը, 

Պլուտարքոսի և Մ. Ֆ. Քվինթիլիանոսի զարգացրած մոտեցումն, ըստ որի՝ Աշակերտը ոչ թե 

սափոր է, որ պետք է լցնել գիտելիքներով, այլ ջահ է, որը պետք է վառել: 

Քննադատական մտածողությունը մտածելու մի եղանակ է, որը պահանջում է կարդալ, 

ընկալել տրված նյութը, որից հետո մտածել դրա մասին, վերլուծել, համեմատել, 

գնահատել, գտնել այդ նյութի կապը կյանքի հետ, կյանքում դրա կիրառման 

հնարավորությունը:Քննադատական մտածողության զարգացման մեջ մեծ ավանդ ունեն 

ամերիկյան մանկավարժներ Ջինի Լ. Սթիլը, Քուրթիս Ս. Մերեդիթը, Չարլզ Թեմփլը և այլոք: 

Քննադատական մտածողություն եզրույթն առաջին հայացքից բացասական երանգ է 

պարունակում, քանզի այն զուգորդվում է քննադատել բառին: Սակայն այս բառը ներառում 

է քննել և դատել բառ-հասկացությունները: Այսինքն, իմաստն է՝ որևէ հարց քննել, զննել 

տարբեր տեսանկյուններից, ապա դատել և եզրահանգում կատարել: 

Քննադատական մտածողությունը մտավոր բարդ գործընթաց է, որն սկսվում է 

տեղեկատվությամբ և ավարտվում որոշման կայացմամբ: 

ՀԵՏԱԶՈՏՈՒԹՅԱՆ ՆՊԱՏԱԿԸ   

  Քննադատական մտածողության տեխնոլոգիայի կիրառման 

հնարավորությունների բացահայտումն ու հիմնավորումը 

 Ձեռք կբերեն խթանում/իմաստի ընկալում/կշռադատում մոդելի միջոցով նոր 

հմտություններ 

 Կկիրառվի <<Բաց հարցերի>> մեթոդի մոդելը խթանման և կշռադատման  

փուլերում 

 Կկարողանան քննել , զննել, դատել և արտահայտել սեփական դիրքորոշումը  

 Ակնկալում եմ , որ հետազոտության ավարտին կունենանք գոհացնող 

վերջնարդյունք                                                                                                                                      

ՀԵՏԱԶՈՏՈՒԹՅԱՆ  ԽՆԴԻՐՆ  Է' 

■ Հիմնավորել քննադատական մտածողության տեխնոլոգիան' որպես ակտիվ և ադապտիվ 

մանկավարժական տեխնոլոգիա, որը նպաստում է  դպրոցականների ճանաչողական 

կարողությունների զարգացմանը, հետազոտությունով հավաստել, որ քննադատական 

մտածողության տեխնոլոգիան արդի  դպրոցում արդյունավետ կիրառվող և  

դպրոցականների ճանաչողական կարողությունների զարգացմանը նպաստող 

ժամանակակից մանկավարժական տեխնոլոգիա է և սահմանել դրա կիրառության 

արդյունավետ մանկավարժական պայմանները: 

ՀԵՏԱԶՈՏՈՒԹՅԱՆ ԽՆԴՐԻՑ ԲԽՈՂ ՀԱՐՑԸ ՝ 

Արդյոք կունենամ գոհացնող  վերջնարդյունք  ,  դրանով կստեղծվի ազատ, անկաշկանդ 

մթնոլորտ , աշակերտները  կկարողանան ազատ արտահայտել իրենց կարծիքն ու 

դիրքորոշումը ,եթե կիրառեմ << Բաց հարցեր >> մեթոդը : 

ՀԵՏԱԶՈՏՈՒԹՅԱՆ ԱՎԱՐՏԻՆ՝ 

 Կզարգացնեն ճանաչողական կարողությունները 

  Համբերատար կլսեն ուրիշ կարծիքներ, կհամեմատեն,կդրսևորեն հարգանք 

յուրաքանչյուր աշակերտի և իր կարծիքի նկատմամբ  

 Ձեռք կբերեն տեղեկատվություն և գործընթացը կավարտեն սեփական որոշմամբ  

 Կկարողանան ինֆորմացիան քննել,յուրացնել, ձևափոխել , հարմարեցնել և ժխտել 

 Սխալվելուց կհասկանան , որ կարող են ուղղել առանց անհանգստանալու, իսկ դա 

քննադատական մտածողության մեկ այլ ուղի  

  Կկարողանան միասին քննել, վերլուծել 

 Քննադատական մտածողությունը մի տեխնոլոգիա է , որը կիրառելով կունենանք 

մտածող, քննող,վերլուծող սերունդ  

 Ազատ և անկաշկանդ կարտահայտեն իրենց դիրքորոշումը  

 Ճիշտ մեթոդներ կիրառելով կունենանք գոհացնող վերջնարդյունք  

 Կստեղծվի մրցակցային ակտիվ մթնոլորտ 

2.ԳՐԱԿԱՆՈՒԹՅԱՆ ԱԿՆԱՐԿ 

Հետազոտության իրականացման նպատակով ուսումնասիրել եմ շատ  

հեղինակների աշխատություններ , որոնք  եղել են  շատ  հետաքրքիր և ուսանելի : Այդ 

աշխատություններն ինձ մոտիվացրել են և մղել կատարել այս հետազոտական 

աշխատանքը : 

 Քննադատական մտածողությանը նպաստող հմտությունների զարգացումը 

կարևորվում է ժողովրդավարական հասարակության ձևավորման և ժողովրդավարական 

արժեքների պահպանման տեսանկյունից: Նշեմ նաև, որ այն հասարակությունը, որն ունակ 

է մտածելու, խնդիրը բազմակողմանիորեն վերլուծելու, հանդիսանում է պետության 

զարգացման հիմնական շարժիչ ուժը և կոմպետենտ աշխատուժ է օրեցօր զարգացող 

աշխարհում: 

 Չնայած այն համընդհանուր համաձայնությանը, թե որքան կարևոր է 

քննադատական մտածողությունը, վերջինիս միասնական սահմանում, թերևս, չկա: 

Հայերենում խնդիրն առավել բարդ է, քանի որ տերմինը հայերեն է թարգմանվում 

անգլերենից, և գոյություն ունեցող թարգմանությունը հաճախ չի արտացոլում այն 

ընդգրկուն հասկացությունը, որը ներդրված է անգլերեն տերմինի մեջ: Այսպես, հայերենում 

‘քննադատական մտածողությունը’ ենթադրում է պարտադիր քննադատություն և 

անհամաձայնություն խնդրո առարկայի շուրջ, մինչդեռ անգլերենի 'critical thinking' 

արտահայտությունն առավել ընդգրկուն է և ենթադրում է քննողական մոտեցում, այսինքն, 

խնդրո առարկայի բազմակողմանի քննարկում: Հետևաբար, առավել նպատակահարմար 

կլիներ, եթե 'critical thinking’-ը թարգմանվեր ‘քննողական մտածողություն’: Սակայն, 

շփոթության մեջ չընկնելու նպատակով, աշխատության շրջանակներում կկիրառվի արդեն 

լայնորեն ընդունված ‘քննադատական մտածողություն’ հասկացությունը` ապագայում այն 

վերանվանելու ակնկալիքով: 

Ինչպես արդեն նշեցի, տարբեր հեղինակներ առաջ են քաշում քննադատական 

մտածողության տարբեր սահմանումներ: Ռոբերտ Յանգը (Robert  Young) նշում է, որ 

քննադատական մտածողությունը ենթադրում է իմացական հմտությունների (cognitive skills) 

և ռազմավարությունների կիրառում, որը կմեծացնի ցանկալի արդյունքին հասնելու 

հավանականությունը: Ըստ նրա քննադատական մտածողությունը նպատակասլաց, 

պատճառաբանված, նպատակի իրագործմանն ուղղված մտածողություն է: Յանգը նաև 

նշում է, որ խնդրիների լուծման, հիմնավորված ենթադրությունների կառուցման, 

հավանականությունների հաշվարկման և որոշումների կայացման հիմքում պետք է ընկած 

լինի քննադատական մտածողությունը (Young, 1980): Ըստ նրա, այդպիսի մտածողություն 

ունեցող անհատները վերոնշյալ հմտություններն օգտագործում են գիտակցաբար, այսինքն 

նախապես գնահատում են այն արդյունքի ազդեցությունը, որը ձեռք կբերվի մտածելու 

գործընթացի ավարտին: 

 Դեռևս 1962թ. նույն Ռոբերտ էննիսը սահմանել է, որ քննադատական 

մտածողությունը` տարբեր պնդումների ճիշտ գնահատումն է (Ennis, 1962): Սակայն ինչպես 

տեսնում ենք, այս սահմանումը շատ լայն է պրակտիկ կիրառման համար: Առավել 

ընդգրկուն և մանրամասն սահմանում են ներկայացրել Միքայել Սկրիվենը և Ռիչարդ Փոլը: 

Նրանք նշում են, որ քննադատական մտածողությունը դա դիտարկման, փորձի, 

դատողության, պատճառաբանության և/կամ հաղորդակցության միջոցով հավաքած 

ինֆորմացիան ակտիվորեն և հմտորեն համակարգելու, կիրառելու, վերլուծելու, 

սինթեզելու և գնահատելու մտավոր գործընթաց է, որը ծառայում է որպես ուղեցույց 

անհատի համոզմունքների ձևավորման և գործողությունների համար (Scriven & Paul, 1987): 

 

 Ռոբերտ Էննիսը, ով հանդիսանում է քննադատական մտածողության առաջատար 

մասնագետներից մեկը, քննադատական մտածողությունը սահմանում է, որպես «ողջամիտ 

և ռեֆլեկտիվ մտածողություն, որը միտված է որոշելու ինչին հավատալ կամ ինչ անել» 

(Ennis, 1989): Մեկ այլ աշխատության մեջ Էննիսը նշում է, որ քննադատաբար մտածելու 

նպատակն է գտնել ճշմարտությունը, կամ ճշմարտությանը ամենամոտ գտնվող 

պատասխանը (Ennis, 2008): Սակայն սա ամենևին չի նշանակում, որ խնդրի շուրջ 

քննադատաբար մտածելու արդյունքում կբացահայտվի ճշմարտությունը: Հետևաբար, 



 

8 
 

ընկալումը, թե որն է ճշմարտություն, մեծապես կախված է մտածողի նախապաշարմունքից 

և հմտություններից: 

Քննադատական մտածողության մեկ այլ ականավոր մասնագետ Էդուարդ Գլասերը 

հակիրճ սահմանել է, թե որն է քննադատաբար մտածելու կարողությունը: Ըստ նրա, այն 

ունի երեք բաղկացուցիչ մաս. առաջինը դա անհատի կյանքի և գործունեության ընթացքում 

հանդիպած խնդիրները մտածված ձևով քննարկելու վարքագիծն է; երկրորդը` 

տրամաբանական հետաքննության (logical inquiry) և հիմնավորման/ պատճառաբանման 

(reasoning) մեթոդների իմացությունն է; և վերջապես երրորդը` վերոնշյալ մեթոդները 

կիրառելու հմտությունն է: Նշենք, որ Գլասերի այս սահմանումն ընկած է նաև 

հետազոտության` ‘քննադատաբար մտածելու կարողություն’ փոփոխականի (variable) 

աշխատանքային սահմանման հիմքում: 

Քալգարի համալսարանի պրոֆեսոր Ռանդի Գարիսոնը քննադատական 

մտածողության ուսուցանումն այնքան է կարևորում, որ ըստ նրա դա հանդիսանում է 

մեծահասակների կրթության հիմնական ֆունկցիան և գլխավոր հատկանիշը  (Garrison, 

1991): Նա իր աշխատության մեջ, հղում կատարելով Բրուքֆիլդին, նշում է, որ 

քննադատական մտածողությանը հատուկ է երկու գործողություն` ենթադրությունները 

վերհանելը և վիճարկելը, ինչպես նաև այլընտրանքներն ուսումնասիրելը և 

պատկերացնելը: Գարիսոնն ուսումնասիրելով քննադատական մտածողության 

վերաբերյալ բազմաթիվ հեղինակների կարծիքները, նշել է, որ հաճախ հանդիպում են 

հեղինակներ, ովքեր մեր պատկերացրած քննադատական մտածողությանն անվանում են 

ռեֆլեկտիվ մտածողություն: Օրինակ Դեուեյը առանձնացրել է ռեֆլեկտիվ մտածողության 

հինգ փուլ (Garrison, 1991): Ըստ նրա առաջինն այն է, որ մարդու միտքը վազում է առաջ` 

գտնելու խնդրի հնարավոր լուծումներ, այնուհետև մտավոր հասունության մակարդակի է 

բերվում խնդրի`լուծում պահանջող բարդ հատվածները, այսինքն ձևակերպվում է այն 

հարցը, որին պետք է պատասխան տալ: Երրորդ փուլում մեկը մյուսի հետևից, որպես 

առաջնորդող գաղափար կամ հիպոթեզ քննարկվում կամ հաշվի են առնվում տարբեր 

առաջարկություններ, որոնք ուղղորդում են փաստերի հավաքման գործընթացը: Չորրորդ և 

հինգերորդ փուլերում փորձ է արվում զարգացնել և հիմնավորել հիմնական վարկածը և 

վերջում երևակայական գործողությամբ փորձարկել այդ հիպոթեզը (Garrison, 1991) 



 

9 
 

                                                  3.ԳՈՐԾՆԱԿԱՆ ՀԱՄԱՏԵՔՍՏ 

1.Ուղղորդող  հարցերի  միջոցով  աշակերտներին կմղեմ ակտիվ մասնակցության : 

2. Կկազմեմ դիագրամ , որի միջոցով պարզ կլինի վերջնարդյունքը: 

3.<<Բաց հարցերի>> մեթոդի միջոցով կհավաքագրեմ տվյալներ: 

 

Վերջին տարիներին  ուսուցիչների առջև բացվում է աշակերտակենտրոն 

տեխնոլոգիաների ընտրության լայն հնարավորություն,որը խթանում է ինքնուրույն 

մտածողության զարգացմանը:Արդի տեխնոլոգիաները թույլ են տալիս  վերահսկել և 

գնահատել ուսումնական նպատակներն ու նրանց արդյունքները: 

Դասի ընթացքում երեխաներին մոտիվացնելու համար աևհրաժեշտ է ակտիվ ,ազատ, 

հետաքրքիր,անկաշկանդ մթնոլորտի ապահովում ֈ 

Իմ հետազոտության նպատակն է ուսումնասիրել հարցադրման մեթոդի միջոցով 

աշակերտների մտածողությունն  ու ազատ արտահայտվելու կարողությունը: 

Հետազոտության համար ընտրել եմ  իններորդ դասարանի <<Սասունցի Դավիթ>>պոեմը 

Թումանյանի մշակմամբ: 

Հետազոտությունը պետք է անցկացնեմ  Հարցադրումների մեթոդով: 

Դասը սկսել եմ խթանման փուլով 

ՀԱՐՑԵՐ,ՈՐՈՆՔ ԿՈՒՂՂՎԵՆ ԱՇԱԿԵՐՏՆԵՐԻՆ  

 Ո՞րն  էր  Դավիթի մտադրությունը  

 Ի՞նչը ձեզ դուր եկավ այս էպոսում և  ի՞նչը դուր չեկավ 

 Մեղադրում թե  արդարացնում եք Դավթին 

 Արդյո՞ք ընդունելի ավարտ էր:  

 Ի՞նչն էր կարևոր:  

 ընթերցելուց հետո ի՞նչ մտքեր են ծագել ձեր գլխում:  

 Ի՞նչն այլ կերպ կանեիք, եթե կերպարներից մեկը լինեիք: 

  Ի՞նչ սովորեցիք հերոսներից:  

 Ո՞ր կերպարն ամենաշատը ձեզ դուր եկավ:  

 Ի՞նչ հասկացաք՝ կարդալով այս էպոսը:  

 Կարո՞ղ եք այլ ավարտ հորինել: 

 Ինչպիսի՞ն էր տրամադրոթյունը:  

 Ի՞նչ կարևոր իրադրություն եք վերհիշել:  

 Ո՞րն էր ձեր սիրելի հատվածը:  

 Այս էպոսը ձեզ որևէ դեպք կամ որևէ բան հիշեցնու՞մ է: 

  Ձեր կարծիքով ինչու՞ է հեղինակը գրել այս էպոսը: 

 Ի՞նչը  զարմացրեց  ձեզ  

 Իմաստի ընկալման փուլ: Այս փուլում սովորողները հաղորդակցվում են  նոր 

տեղեկատվության և նոր գաղափարների հետ: 

Ամենակարևորն այստեղ խթանման փուլում ձեռք բերված աշակերտների ներգրավման 

աստիճանի և հետաքրքրության պահպանման կարողությունն են: Բացի այդ՝ 

աշակերտները վերահսկում են   իրենց ընկալումը,փորձում են  նոր ստացված 

տեղեկատվությունը հարմարեցնել իրենց մտքում արդեն առկա իմացություններին: 

ԽԻԿ համակարգի վերջին փուլում՝ կշռադատման փուլում, աշակերտների միջև ծավալվում 

են քննարկումներ, որի ընթացքում միմյանց հետ հաղորդակցմամբ, նրանք ծանոթանում են  

տարբեր գիտելիքների, պատկերացումների, մտածում են դրանց շուրջ, հարցեր են տալիս, 

մեկնաբանում են, բանավիճում ,հակադրվում: Նույնիսկ  սխալ կարծիքներ կարող են  հնչել 

, բայց  դրանք  պետք է համրվեն տեսակետներ , որոնք  առաջացնում են ազատ , 

անկաշկանդ  մթնոլորտ: Արդյունքում՝ կառուցվում է սեփական իմացական դաշտ: Այս 

փուլում աշակերտն իսկապես յուրացնում , սեփականացնում է  նոր գիտելիքը, ընկալածն 

արտահայտում է  սեփական բառերով ու ձևակերպումներով: 

Կշռադատման փուլում աշակերտները հարցեր են տալիս, մեկնաբանում են, բանավիճում, 

հակադրվում , քննարկում , վերլուծում և  կատարում  եզրահանգումներ: 

Դասի արդյունքները  ամփոփվում են   դիագրամի /տրամագիր/միջոցով: 

4.ՏՎՅԱԼՆԵՐԻ  ՄՇԱԿՈՒՄ ԵՎ  ՎԵՐԼՈՒԾՈՒԹՅՈՒՆ:   Տվյալների մշակում և 

վերլուծություն կատարել եմ  հետևյալ դիագրամի միջոցով 

5.ՀԵՏԱԶՈՏՈՒԹՅԱՆ ԸՆԹԱՑՔԸ: Այսօր Հայաստանի կրթական բարեփոխումներով 

շահագրգիռ մանկավարժները լուրջ որոնումների մեջ են: Դրանք հիմնականում 

նպատակաուղղված են դասավանդման արդյունավետությունը բարձրացնող նոր 

մեթոդների, հնարների, եղանակների հայտնագործմանը և գործնականում կիրառելու 

խնդիրներին: Համաշխարհային մանկավարժության մեջ արդեն կան որոշակի նվաճումներ, 

որոնք հասանելի են նաև հայ ուսուցչին և հաջողությամբ կարող են գործադրվել մեզանում: 

Նման նորարական մեթոդների և գործելակերպի մի համակարգ է Քննադատական 

մտածողության զարգացումը կարդալու և գրելու միջոցով /ՔՄԶԿԳՄ/ ծրագիրը: 

Այս ծրագրի նպատակն է՝ կրթել և դաստիարակել արժանավոր քաղաքացիներ՝ այսինքն՝ 

գործունյա, քննադատաբար մտածող անհատներ, որոնք ի զորու են լինելու ճիշտ 

կողմնորոշվել ժամանակակից կյանքի ամենաբարդ իրավիճակներում, ազատ ու 

անկաշկանդ հայտնել սեփական կարծիքները, ուշադիր ու հանդուրժող լինել այլոց 

կարծիքների հանդեպ և վստահաբար ստանձնել որոշումներ կայացնելու 

պատասխանատվությունը: 

Ժամանակակից աշխարհում ինֆորմացիայի արագ ներհոսքի պայմաններում 

կարևորագույն խնդիր է դառնում ոչ միայն ինֆորմացիային տիրապետելը, այլև արժևորելը 

և համապատասխան իրավիճակներում կիրառելը:Այս խնդիրն  առկա է հասարակական 

կյանքի գրեթե բոլոր բնագավառներում,երբ մարդիկ առանց երևույթների պատճառների 

մեջ խորամուխ լինելու,չհիմնավորված եզրակացություններ են անում, տալիս են 

միակողմանի գնահատականներ,առանց վերլուծելու կրկնում են այլոց տեսակետներն ու 

կարծիքները:Մեր խնդիրն է սովորեցնել առարկայորեն մտածել և առարկայի միջոցով 

ձևավորել քննադատական մտածողության որոշակի փոխանցելի 

հմտություններ:Մանկավարժական գործունեության ընթացքում  իմ ուշադրության 

առանցքում մշտապես եղել է աշակերտների ստեղծագործական ու քննադատական 

մտածողության հմտությունների զարգացումը:Տարվա ընթացքում աշաերտների կողմից 

իրականացված տարաբնույթ առաջադրանքները ցույց տվեցին,որ շատ ավելի բարձր 

արդյունքներ են արձանագրվում այնպիսի առաջադրանքներ կատարելիս,որոնք 

ենթադրում են փաստական նյութի չեզոք վերարտադրություն,ավելի հեշտությամբ են 

պատասխանում այն հարցերին,որոնք ենթադրում են պատմական այս կամ այն փաստի 

,երևույթի իմացություն:Սակայն դժվարությամբ են համադրում փաստերը,գտնում 

պատմական երևույթների միջև առկա կապերը,վերլուծում երևույթների պատճառներն ու 

հետևանքները:Շատ դեպքերում աշակերտներին չի հաջողվում արտահայտել սեփական 

տեսակետը, ապացուցել այն անհրաժեշտ փաստարկներով, հիմնավորված 

դատողություններ անել,գնահատել փաստերն ու երևույթները:Այս ամենը  հնարավոր է 

իրականացնել քննադատական մտածողության  հմտությունների զարգացման շնորհիվ: 

Քննադատական մտածողությունը մտածողության համակարգ է , որն օգտագործվում է 

փաստերի ու իրադարձությունների վերլուծության համար , հնարավորություն է տալիս 

փաստարկված եզրակացություններ անել, հիմնավորված գնահատականներ տալ , 

մեկնաբանել , կիրառել ստացված արդյունքները նման այլ իրավիճակներում : 

Քննադատական մտածողության բաղադրատարրերը համարվում են գլոբալ 

մտածողության բաղկացուցիչ և՝  

 կանխորոշում են ուսումնառուրյան նպատակները ,  

 հանգեցնում կարծրատիպերի հաղթահարման , 

 նպաստում են աշխարհի ամբողջական ընկալմանը , 

 նպաստում են աշխարհի ճանաչմանը իր բոլոր կողմերով ,  

 ապահովում են անձի բաց լինելը այլընտրանքի նկատմամբ , զարգացնում են 

պրոբլեմի լուծման ալտերնատիվ ուղիները տեսնելու կարողությունը : 

Սուխոմլինսկին սովորողների մտածողության զարգացումը դպրոցական կրթության 

ամենասուր , ամենախնդրահարույց պրոբլեմներից մեկն է համարել : 

Գիտելիքի և մտածողության միջև եղած կապը փորձում է բացահայտել Դայանա Հալպերնը 

:Մտածողությունը օգնում է մեզ կիրառել նախկինում ձեռք բերված  գիտելիքները նորը 

կառուցելու համար : Մտածողության այդ     տեսակին դիմում են խնդիրներ լուծելիս , 

եզրակացություններ ձևակերպելիս , երևույթներ ու փաստեր գնահատելիս , որոոշումներ 

ընդունելիս:Քննադատական բառն իր մեջ գնահատողական բաղադրիչ է 

պարունակում:Երբեմն այդ բառի ներքո ինչ-որ բացասական երանգ է փոխանցվում:Բայց 

գնահատականը պիտի լինի կառուցողական  արտահայտելով և դրական և բացասական 

վերաբերմունք:Քննադատական մտածողություն ապացուցումների համակարգ,որը 

կիրառվում է իրերի և իրադարձությունների վերլուծության համար տալով հիմնավորված 

եզրակացություններ,և ստեղծում է հիմնավորված 

գնահատականներ,մեկնաբանություններ տալու հնարավորություն,ինչպես նաև 

իրավիճակին և խնդրին համապատասխան ճշգրտորեն կիրառել ստացված արդյունքները: 

Քննադատական մտածողությունը մտածողության այն տեսակն է  , երբ մարդը 

հարցականի տակ է դնում ստացվող տեղեկույթի հավաստիությունը , սեփական 

հավաքտալիքներն ու համոզմունքները: 

Կա կարծիք , որ անցումը քննադատական մտածողությանը նոր քաղաքակրթության 

զարգացման անհրաժեշտ և կարևոր նախապայմանն է : 

Դասավանդման ընթացքում կիրառելով քննադատական մտածողության զարգացմանը 

նպաստող մեթոդներ ու հնարներ՝ համոզվել ենք, որ մեր փոքրահասակ սաներն էլ կարող 

են սովորել քննադատաբար մտածել, լինել իրենց ուսումնառության ակտիվ 

դերակատարները, համագործակցել իրենց դասընկերների հետ: Աշակերտները դառնում 

են ակտիվ սովորող, մտածող և ստեղծագործող անհատներ: Արդունավետ քննադատական 

մտածողություն դրսևորելու համար նրանք պետք է. 

 Զարգացնեն իրենց ինքնավստահությունը և հասկանան, որ իրենց կարծիքներն ու 

մտքերն արժեքավոր են, 

 Ակտիվորեն մասնակցեն ուսումնական գործընթացին, 

 Հարգանքով լսեն բազմազան կարծիքներ, 

 Պատրաստ լինեն և ձևակերպել, և հարկ եղած դեպքում նաև կասեցնել սեփական 

դատողությունները 

 

ՔՆՆԱԴԱՏԱԿԱՆ ՄՏԱԾՈՂՈՒԹՅՈՒՆԸ ԶԱՐԳԱՑՆՈՂ ՄԵԹՈԴՆԵՐ 

 Գիտելիքների համակարգ ձևավորող մեթոդներ են. 

մտավոր գրոհ,փոխգործուն նշաններ, խմբավորում և այլն: 

 Ճանաչողական կարողություններ և հմտություններ ձևավորող մեթոդներ. 

Վեննի դիագրամ,խորանարդում,քառաբաժանում,պրիզմա: 

 Հաղորդակցական կարողություններ և հմտություններ ձևավորող մեթոդներ. 

հարցադրումներով ուղղորդված ընթերցանություն,հաստ և բարակ հարցեր և այլն 

 Համագործակցային կարողություններ և հմտություններ ձևավորող մեթոդներ. 

Խճանկար,շրջանաձև շարադրանք և  այլն… 

 Ստեղծագործական  կարողություններ և հմտություններ ձևավորող մեթոդներ. 

 Հնգյակ,բանալի բառեր,աքրոստիկոս 

 Ինքնուրույն գործունեության կարողություններ և հմտություններ ձևավորող մեթոդներ  

ԳՈՒՍ , երկու աստղ և մեկ ցանկություն և այլն: 

 Արժեքային համակարգ ձևավորող մեթոդներ . 

ռուբրիկ , հեղինակի աթոռ և այլն : 

 

Յուրաքանչյուր առարկայի ծրագրով նախատեսված գիտելիքների ուսուցումը չի կարող 

երբեք իր մեջ ընդգրկել այն բոլոր գիտելիքներն ու հասկացությունները, որոնք երեխան 

պետք է ստանա այդ ուսումնական առարկայից: Ծրագրում տրվածը միայն այն հիմնականն 

է, որ անհրաժեշտ է տվլալ առարկայից ընդհանուր գաղափար տալու համար, իսկ մնացածը 

երեխաներն իրենք պետք է ինքնուրույն կերպով ստանան շրջապատից ու գրքերից: 

Այսինքն, յուրաքանչյուր ուսուցչի գերխնդիրն է սովորել սովորեցնելը: 

Արդյունավետ մի շարք պայմանների առկայություն 

 Բարենպաստ և զարգացնող կրթական 

  Ուսուցչի մասնագիտական պատրաստվածության առկայություն միջավայրի 

ապահովում 

 ՈՒսուցման գործընթացի ,միջոցների,մեթոդների ընթացակարգի ճիշտ ընտրություն 

 Ուսումնական գործունեության բազմազան տեսակների կիրառում 

 Սովորողների տարիքային և անհատական առանձնահատկությունների հաշվառում 

 Ուսման դրական ու ներքին դրդապատճառների ձևավորում 

 Դասարանում դրական հոգեբանական մթնոլորտի ապահովում 

1. Քննադատական մտածողությունը քննական դատողությունն է 

2. Սկսվում  է ինֆորմացիայով և ավարտվում որոշման կայացմամբ 

3. Ժամանակ 

4. Հնարավորություն 

5. Բազմազանություն 

6. Ներգրավում 

7. Համարձակություն 

8. Հարգանք 

9. Արժևորում 

Քննադատական մտածողությունն արդյունք է: 

Հարցեր, որոնք օգնում են պլանավորել գործունեությունը 

- Ի՞նչ եմ ցանկանում իմանալ թեմայի շուրջ իրականացվելիք ինքնուրույն հետազոտական 

աշխատանքի ընթացքում որոշակի ժամանակահատվածի ավարտին:  

- Ի՞նչ խնդիրներ եմ իմ առջև դնում ՝ ինքնուրույն հետազոտական աշխատանքը սկսելուց 

առաջ :  

- Ո՞ր ուսումնական առարկաներն ինձ կարող են օգնել հետազոտական աշխատանքի 

իրականացման ժամանակ : 

- Ի՞նչ կարողություններ և հմտություններ են ինձ անհրաժեշտ ինքնուրույն աշխատանք 

իրականացնելու համար : 

- Ի՞նչ գիտեմ իմ կողմից ուսումնասիրվող թեմայի վերաբերյալ և ի՞նչ նոր գիտելիք 

կցանկանայի ստանալ թեմայի ուսումնասիրման արդյունքում: 

- Ո՞ր քայլից պետք է սկսեմ իմ ինքնուրույն հետազոտական աշխատանքը: 

- Ի՞նչն է ինձ օգնում պլանավորման աշխատանքներում : 

-Ինչպե՞ս եմ կազմակերպելու իմ համագործակցությունը մյուսների հետ: 

-Ի՞նչ տեղեկատվական աղբյուրներից եմ օգտվելու աշխատանքի կատարման ընթացքում : 

-Ինչքա՞ն ժամանակ եմ հատկացնելու թեմայի ամբողջական ուսումնասիրմանը : 

- Ի՞նչ կերպ եմ ներկայացնելու ավարտական աշխատանքը  

Քննադատական մտածողությունն  արդի  տեխնոլոգիա  է , կարևոր  է  և  անհրաժեշտ , 

որոշեցի  կատարել երկու դասաժամի պլան, որը հետագայում կիրականացնեմ իմ  

դասավանդած դասարաններում: Տիրապետելով  շատ  մեթոդների՝ ես հասկացա , որ 

քննադատական մտածողության զարգացման  համար կարող  ենք  կիրառել << Բաց  

հարցադրումներ>>  մեթոդը: 

Այս մեթոդը ՝ 

 խրախուսում է  ոչ  թե  անգիր անելն , այլ հասկանալը 

 հիմնվում է   նախկինում  ստացած  գիտելիքների  վրա 

 ստեղծվում  է  փոխանցելի  գիտելիք  

 տալիս  է  ակնթարթային  հետադարձ  կապ  և՛ աշակերտի , և՛  ուսուցչի   համար 

 աշակերտի  համար  ակտիվ  գործընթաց  է  

 թույլ  է  տալիս  գործնականում  կիրառել յուրացվաշ  գաղափարներն  ու  

բառապաշարը 

 վեր  է հանում սխալ  գաղափարներն  ու  ենթադրությունները , ապահովում  է  

ուսումնառությունը <<ստուգելու  և  շտկելու >> գործընթացը 

 մոտիվացնում է , հնարավորություն  է  տալիս  աշակերտին հաջողություններ  

գրանցել  

 անհատական հարցադրումների  միջոցով ուսուցչին հնարավորություն է  տալիս  

բացահայտել  այն դժվարությունը , որին  միգուցե  հանդիպել  է  աշակերտը 

 խրախուսում է  բարդ մտածողության  հմտությունների  զարգացումը  

 թույլ  է տալիս արտահայտել սեփական կարծիքը 

6.ԱՄՓՈՓՈՒՄ 

Իմ  հետազոտության  ավարտին ես   հասկացա , որ  քննադատական  

մտածողությունը մի  տեխնոլոգիա  է , որը  կիրառելով  կունենանք մտածող , քննող , 

վերլուծող սերունդ:Եթե  պահպանվի  բոլոր  կետերը , ստեղծվի  ազատ , անկաշկանդ , 

ուրախ մթնոլորտ , կատարվի  ճիշտ  աշխատանք , կիրառվի  որոշակի  մեթոդներ , ապա 

կունենանք գոհացնող  վերջնարդյունք : Որպեսզի  աշակերտը  դառնա  ներգրաված , պետք  

է  սովորելն ուղղակի հաճույք  լինի: Աշակերտը  երբեք  չպետք  է  վախենա  ձեռք  

բարձրացնելուց , պետք  է  իրեն  ինքնավստահ  զգա , ինքնագնահատող  դառնա , 

համագործակցող  պետք  է  լինի և  ցանկություն  ունենա  սովորելու : Պարզ  հարցերի  

միջոցով  պետք է  շարժել  հետաքրքրությունը : Այն շարժում  է  քննադատական 

մտածողությունը  և  մղում վերլուծական  անդրադարձի: Այն ակտիվ  ու  հետաքրքիր  

գործընթաց  է , որը  սովորողին  մղում  է ինքնուրույն  մտածողության : Աշակերտները 

պետք  է  հասկանան , որ կարող  են ազատ  արտահայտել սեփական կարծիքը  , 

դիրքորոշումը  և  նույնիսկ  սխալվել , բայց  չարժանանալ ծաղրանքի :Իսկ սխալվելն  

արդեն  քննադատական  մտածողության  զարգացման մեկ այլ ուղի է : Նրանք պետք է լուռ  

լսեն , համեմատեն , հարգեն մյուսների  կարծիքները:  

Պարզ  դարձավ , որ <<Բաց  հարցադրումների>>  մեթոդով  կարելի  է հասնել  մեծ  

արդյունքի ,  եթե  պահպանվի  որոշակի  կետեր: Հարցերի  օգնությամբ պարզ  է  դառնում  

աշակերտների  խնդիրները: Հարցերի  միջոցով  զարգանում է  նրանց  վերլուծություն 

կատարելու  , դիրքորոշումն  արտահայտելու  և  եզրակացություն  անելու 

կարողությունները: 

Իմ կատարած  հետազոտությունից պարզ  դարձավ , որ  <<հարցադրումների>> մեթոդը  

շատ  հետաքրքիր , արդյունավետ , ակտիվ  մեթոդ  է : Քննադատական մտածողության  

զարգացման  ընթացքում  միշտ  ակտիվ  քննարկումներ  են  և ազատ  մթնոլորտ: 

Հետազոտության արդյունքների վերլուծության հիման վրա արել  եմ հետևյալ 

եզրակացությունները. 

1. Հասարակական բուռն զարգացումները, ժամանակակից կրթական բարեփոխումները 

կյանքի են կոչել նոր' տնտեսական, գիտական, մշակութային և այլ պահանջներ, որոնք էլ 

պայմանավորել են մանկավարժական գործընթացի արմատական փոփոխությունները' 

ուսուցիչ-աշակերտ հարաբերությունների վերանայում, դասավանդման նոր մեթոդների և 

ձևերի, մանկավարժական նոր տեխնոլոգիաների որոնում ու կիրառում և այլն: 

ժամանակակից ուսուցման գործընթացում կրթության հիմնախնդիրների շարքում իր 

կարևոր տեղն ունի սովորողների ճանաչողական կարողությունների ձևավորումն ու 

զարգացումը, որն այսօր դիտարկվում է որպես հասարակական պահանջ և կրթության 

արդի խնդիր: 

2. Տեսական վերլուծությունների արդյունքում հիմնավորվել է, որ քննադատական 

մտածողության տեխնոլոգիան, լինելով ժամանակակից մանկավարժական տեխնոլոգիա, 

ունի բավականին հին արմատներ: Քննադատական մտածողության տեխնոլոգիան 

ներառում է մի շարք մանկավարժական տեխնոլոգիաների' մասնավորապես պրոբլեմային 

ուսուցման, կոլեկտիվ ուսուցման և խաղային ուսուցման տեխնոլոգիաների որոշակի 

տարրեր, խթանում է կրտսեր դպրոցականների ճանաչողական կարողությունների 

զարգացումը և ուսումնական ակտիվությունը: 

3. Տեսական և փորձարարական աշխատանքների արդյունքում պարզ դարձավ, որ 

քննադատական մտածողության տեխնոլոգիան կարող է արդյունավետ կերպով կիրառվել 

ժամանակակից  դպրոցի ուսուցման գործընթացում որպես ակտիվ և ադապտիվ 

մանկավարժական տեխնոլոգիա, որը նպաստում է սովորողների ակտիվությանը, 

ճանաչողական կարողությունների արդյունավետ զարգացմանը: 

Փորձարարական աշխատանքների արդյունքները փաստում են, որ քննադատական 

մտածողության տեխնոլոգիան նպաստում է ոչ միայն սովորողների ճանաչողական 

կարողությունների ձևավորմանն ու զարգացմանը, այլ նաև « Հանրակրթության 

պետական չափորոշչի մյուս բաղադրիչների' գիտելիքների համակարգի, 

հաղորդակցական, համագործակցային, ստեղծագործական, ինքնուրույն գործունեության 

կարողությունների ու հմտությունների և սովորողների արժեքային համակարգի 

ձևավորմանը: 

Այսպիսով, եկա այն եզրակացության, որ քննադատական մտածողության համակարգը 

նպաստում է ոչ միայն ուսման արդյունավետության բարձրացմանը, այլև գիտելիքները 

դարձնում է կիրառելի և նպաստում ինքնուրույն գիտելիքներ ձեռք բերելու 

կարողությունների ձևավորմանն ու զարգացմանը: 

Ակտիվ ուսումնառության շնորհիվ հնարավոր է դառնում ուսման համար նպաստավոր 

պայմաններ ստեղծել դասարանում: Սրա շնորհիվ աշակերտները 

__ Կկարողանան կատարել ուսումնական որոնողական աշխատանք: 

__Կկարողանան գտնել իրենց ստացած գիտելիքների և իրենց անձնական կենսափորձի 

միջև եղած փոխադարձ կապը, որպեսզի գիտելիքը գործնական կիրառություն գտնի: 

__ Կդառնան հետազոտող, փնտրող և լուծումներ առաջադրող, որով ուսուցման սուբյեկտ-

օբյեկտ մոդելը վերափոխվում է սուբյեկտ-սուբյեկտ մոդելի: Դասարանում գլխավոր 

դերակատարը կդառնա աշակերտը/ աշակերտակենտրոն ուսուցում/ 

__Աշակերտները կկարողանան որոշել, թե զանազան տեղեկություններն ինչպես են 

առնչվում միմյանց հետ: 

__Կկարողանան նոր տվյալները, նոր գաղափարները տեղադրել իրենց ունեցած 

գիտելիքների համակարգում: 

__ Կկարողանան քննադատաբար, ստեղծագործաբար և արդյունավետ կերպով 

իմաստավորել ցանկացած տեղեկություն: 

Քննադատական մտածողության համակարգը ուսուցման և ուաումնառության երեք 

փուլերից բաղկացած մի մոդել է: Մոդելը նկարագրում է ճանաչողական մի գործընթաց, 

ուր աշակերտները պետք է ներգրավվեն մինչև նյութը սովորելը / խթանում /, նյութը 

սովորելու ընթացքում / իմաստավորում / և նյութը սովորելուց հետո / կշռադատում / __ 

ԽԻԿ համակարգ:ԽԻԿ համակարգը որոշ չափով մեզ հիշեցնում է ծանոթ ավանդական 

դասի կառուցվածքը՝ նախապատրաստական փուլ / խթանում /, նոր դասի հաղորդման 

փուլ / իմաստավորում / և ամփոփման փուլ / կշռադատում /: 

7.ՕԳՏԱԳՈՐԾՎԱԾ ԳՐԱԿԱՆՈՒԹՅՈՒՆ 

 

1.Գիտամեթոդական հանդես նախաշավիղ 2. 2001, 2. 2006, 5-6. 2004 

2.Խաչատրյան Ս. Գ. , Ուսուցման ժամանակակից մեթոդների կիրառումը տարրական 

դասարաններում, Գ. 2006. 

3.ՀՀ ԿԳ նախարարություն, կրթական ծրագրերի կենտրոն: Կրթության ազգային 

ինստիտուտ: Ուսուցիչների հինգօրյա վերապատրաստումների պլան և նյութեր, 2007: 

4.Քննադատական մտածողության տեսության զարգացումը կրտսեր դպրոցում, Ծրագրեր 

և նյութեր, Երևան-2002 

5. Հարությունյան Գ .Ն ., «Քննադատական մտածողության տեխնոլոգիայի կիրառման 

հնարավորությունները կրտսեր դպրոցում», «Մանկավարժական կրթություն, Հայացք 

դեպի ապագա» միջազգային գիտաժողովի նյութեր, «Մանկավարժ», Երևան, 2007թ., էջ 

159-162: 

